
Vi trovos

unue la raporton de la estrara kunsido, kvankam ne ordigitan, kaj
la artikolojn pri la agado de la UEA-prezidanto en Finnlando,

pri la litova influo al Esperanto, pri la Esperanta sporta lingvo,
kiuj sendube interesos la vastan plimulton de nia legantaro.

Krome vi trovos la oficialan jarraporton de Institucio Hodler ‘68
pri la pasinta jaro.

Kompense al tio, ke UEA ne plu eldonos la gazeton ‘’La praktiko”,
kion vi ja legos en la oficiala informilo, la Estraro decidis,

ke ekde la juli-atigusta numero, ““Esperanto’’ enhavu unu-pagan
rubrikon ¢efe por komencantoj kun amuzaj kaj instruaj legajoj.
(Gia provizore decidita titolo estas: “Komenco bona — éio

bona’”.) Ankat por tiu rubriko ni atendos de la legantaro

bonajn kontribuajojn...

Enhavo

101 Kion diskutis la Estraro? — Punktoj el la aprila kunsido

102 Pliaj pasoj en Kubo

102 TV-kurso ekde januaro — Nederlando

102 Evoluanta informado en Pollando

103 Prezidanto de UEA prelegis en Esperanto pri fakaj temoj
en Finnlando (Ahomaki)

104 Cu la litova lingvo influis Esperanton? (Trunte/Poska)

106 Recenzoj

107 Laste aperis... (novaj eldonajoj)

108 Informoj de CED

109 Sporta lingvo (Ujlaky-Nagy)

112 Por pli efika informado (6): Sekteco (Lapenna)

113 56-a Universala Kongreso, Londono, atigusto 1971

114 Loke — Fake — Persone (mallongaj novajoj)

116 “Pasporto’’ renovigita (TEJO-pado)

116 Nekrologoj: Bokarev, Bonesper, Holness, Luplau, Somlai

117 En kiu lingvo estas skribita la suba teksto?

117 Esperanto en radio

118 Institucio Hodler ‘68 — Ekstraktoj el la jarraporto 1970

118 Oficiala informilo: n-ro 446

119 Informejo

120 Anoncetoj

La kovrilo

En la informado efike agadi estas vere malfacile. Kelkfoje homoj
rapide konkludas, ke estus pli bone nenion fari, ol fari fuse.

Por la prelegvojago de prof-o lvo Lapenna (maldekstre) en
Finnlando estis bone harmoniantaj kunlaboroj inter lokaj
esperantistoj kaj bone zorgataj preparoj fare de la organizantoj,
inter kiuj s-ro Harri Melasniemi (dekstre), ankat kiel fakdelegito
pri reklamado en Turku, efike kontaktis kun la gazetaro kaj
radiostacioj. La foto estas farita en Radio Turku, kiu tutlande
elsendis programeron intervjuan kun prof-o Lapenna. Interkrampe
ni menciu, ke fone de la sukcesa prelegvojado estis perfekta inter-
pretado de Esperanto al la finna lingvo.

esperanto, junio 1971

esperanto

Oficiala organo de Universala Esper-
anto-Asocio, Nieuwe Binnenweg
176, Rotterdam-3002, Nederlando.
Fondita en 1905 de Paul Berthelot
(1882-1910).

Cefredaktoro: V. Sadler.
Redaktoro: f-ino A. Nagata.
Inkluzivas la organon de TEJO “"La
Juna Vivo’’ (TEJO-pago).

Aperas monate (escepte de aligusto).
Abonprezo por unu kalendara jaro:
22,50 gld. (kun membreco kaj Jar-
libro: 30,— gld.). Unuopa ekzempl-
ero: 2,— gld. Por jara aerposto al-
donu: Adustralio, Nov-Zel-do 13,75;
Arg. 11,—; Jap., Braz., Sud-Afr. 8,25;
Kan., Uso., Meks. 5,50; Isr. 2,75 gid.
Anonc-tarifo: 1 p. 285 gid., 1/2 p.
150gld., 1/4 p.854gld., 1/8 p. 50 gid.
1/16 p. 35 gld. Ripet-rabato 20%.
Banko: Bank Mees & Hope, Blaak
10, Rotterdam-3001.

Posta girkonto: 37 89 64 (UEA).
Telefono: (010) 36 15 39.
Telegramadreso:

ESPERANTO ROTTERDAM.
Kompostita kaj fotografita en la |
Centra Oficejo de UEA.

Presita ¢e GrafikaEntrepreno Tuijtel
en Hardinxveld, Nederlando.
Legantoj en 89 landoj.

estraro de uea

Prezidanto kaj estrarano pri eksteraj
rilatoj, landaj kaj fakaj asocioj, dele-
gita reto kaj diskonigo de la agado
de UEA: Prof. d-ro lvo Lapenna, 77
Grasmere Ave., Wembley, Mddx,
HA9 8TF, Britujo.

Vic-prezidanto kaj estrarano pri ko-
mercaj kaj industriaj rilatoj: E.L.M.
Wensing, Postbus 412, Eindhoven,
Nederlando.

Vic-prezidanto kaj estrarano pri tur-

ismo kaj attomobilismo: E. Carlén,
Yxhult, S 690 60 Hallabrottet, Sve-

dujo.

Generala sekretario kaj estrarano pri
informado: G. Becker, D-6653 Blie-
skastel, Alter Hangarten 2, F.R.G.
Estrarano pri TEJO kaj junularaj af-
eroj: U.J. Moritz, D-511 Alsdorf.
Blumenstr. 7, F.R. Germanuijo.
Estrarano pri kongresoj kaj konfer-
encoj: J. Thierry, 5 rue Léon Co-
gniet, F-75-Paris 17€, Francuijo.
Estrarano pri kulturaj aferoj kaj eld-
onajoj: J. Uspienski, Postkesto 100
Warszawa-12, Polujo.

Estrarano pri financoj kaj adminis-
trado: E.J. Woessink, Vondellaan
47, Arnhem, Nederlando.

’



KION DISKUTIS
LA ESTRARO?

— Punktoj el la aprila kunsido

La 8-persona Estraro de UEA havis sian latustatutan
¢iujaran kunsidon en la Centra Oficejo en Rotter-
dam de la 16-a §is la 18-a de aprilo éi-jare. Ceestis &i-
uj estraranoj, la direktoro de la C.O. kaj (parte) la
KKS kaj librotenistino. La tagordo de la tritaga kun-
sido estis tiel ampleksa, ke ni povas raporti €i tie nur
telegramstile pri la ¢efaj punktoj diskutitaj.

Financa perspektivo

e La financa jaro 1970 finigis per deficito de €.
18 600 guldenoj. (En 1969 la deficito estis 42 200
gld.) La jaro 1970 estis transira periodo, dum kiu la
Centra Oficejo komencis iom post iom transpreni
parton de la preslaboroj por la asociaj organoj. La
§paroj, kiujn tio ebligas (taksitaj je pli ol 50 000 gul-
denoj), aperos plene nur en la nuna jaro 1971.

e Malgrau la deficito, la financa stato de UEA estas
baze solida, kaj la sumo de la fondajoj kaj asocia ka-
pitalo en la fino de 1970 estis preskal sensanga:
263 600 gld.

e La Estraro akceptis reviziitan bugetproponon por
la nuna jaro 1971 kaj unuan bugetproponon por
1972. Por 1971 necesis revizii la budeton precipe
pro la gravaj altigoj de afrank-tarifoj kaj pro State
devigitaj altigoj de salajroj kaj asekuroj.

e Lau la perspektiva plano pri la evoluigo de grafi-
kaj laboroj en la C.0., la malnetaj enspezoj pro pres-
laboroj por eksteraj mendantoj devas kreski de
2 400 en 1970 al 8 900 en 1971 kaj 31 600 en 1972.
En la kadro de tiu plano la Estraro jam aprobis la
ateton de dua kompostmasino — investo de &.
20 000 gid.

e La revuo de CED La Monda Lingvo-Problemo ha-
vis deficiton en la abonjaro 1970, pagitan parte el
mono speciale kolektita por tiu celo, parte el la Pro-
paganda Konto. La Estraro tamen opinias tiun revu-
on tiel grava, ke necesas elporti tiun financan sargon
almenal du pliajn jarojn. (Baldai komencigos nova
kampanjo por varbi abonojn ée bibliotekoj k.s.)

e La Estraro notis kun kontento kaj danko la ra-
porton de Institucio Hodler 68 (vidu sur p. 118).

e UEA organizos novan kampanjon por kolekti
subskribojn de parlamentanoj kaj registaranoj por la
Propono al UN, kun la celo disponi skriban pruvon
pri la apogo al Esperanto en tiuj medioj, utiligeblan
en okazoj de novaj klopodoj sur landa aul internacia
nivelo.

e La Estraro baldali turnos sin per nacilingvaj cir-
kuleraj leteroj al elektitaj subskribintoj de la Propo-
no al Unuidintaj Nacioj, prezentita al UN en 1966.
La cirkulero informos la subskribintojn pri la posta
sorto de la Propono, precipe la §is nun negativa sin-
teno de la Sekretariato de UN, kaj instigos ilin aboni

larevuon La Monda Lingvo-Problemo, lerni mem Es-
peranton al finance kontribui al la Esperanto-mova-
do.

e Baldati estos disponebla duonhora kolorfilmo pri
la Universala Kongreso de Vieno.

e La Estraro pridiskutis projekton de novaj rilatoj
inter UEA kaj la junulara sekcio TEJO. La projekto
bazigas sur pli granda integrijo de ambau. La finan-
ca jaro por TEJO finigis pli bone, ol la antalaj, kaj
TEJO povis iom malaltigi siajn suldojn.

Pri la eldonajoj de UEA

e Enunu el la venontaj monatoj, ¢iuj membroj-abo-
nantoj de UEA en transpagipovaj landoj ricevos, an-
statall la kutima unu ekzemplero de la revuo Espe-
ranto, DU ekzemplerojn! Tio estos parto de nova
varbo-kampanjo, kaj ¢iuj membroj estos petitaj uzi
la ekstran ekzempleron por varbi novan membron au
por abonigi lokan bibliotekon. La necesa varbilo es-
tos aldonita al la specimeno.

e La lastaj eldonajoj de UEA/CED vendigas kon-
tentige: jam vendigis €. 40% de la eldonkvanto de
Pri internacia lingvo — dum jarcentoj (dec. 1970)
kaj 70% de la kvanto de Carto de UN (jul. 1970).

e La Estraro akceptis la verkon Nega /ando de la ja-
pana nobelpremiito Kawabata Yasunari, eldonotan
Ci-jare de Japana Esperanto-Instituto, en la serion
Oriento-Okcidento.

e La Estraro principe decidis_, ke UEA rekomencos
la eldonadon de la konataj ""Slosiloj de Esperanto’’
en diversaj lingvoj lalibezone.

e Preskal la tuta manuskripto jam estas preta por
la dua eldono de la verko La /nternacia Lingvo —
Faktoj pri Esperanto. La unua eldono aperis en
1954 kiel eldonajo de CED, sed la nova estas kom-
plete reverkita kaj multe pli ampleksa.

e UEA akceptis antaumendi 500 ekzemplerojn de
la tria volumo de Plena Gramatiko, kiun eldonos pri-
vata eldonejo en ltalujo. Sen tiu antaimendo la tria
volumo ne povus aperi. Multaj jam posedas la unuan
kaj duan volumojn kaj sentas mankon de la tria.

e Post konsidero de pluraj proponoj la Estraro atin-
gis principajn decidojn pri la kongresurboj por la ja-
roj 1973, 1974 kaj 1975. La definitivaj elektoj ta-
men ankorau dependas de diversaj faktoroj, kaj ofi-
ciala informo aperos nur kiam la decidoj estos certaj.
e En preparo estas ankal manlibreto por aktivuloj
en la informado pri Esperanto, kun artikoloj de
prof. Lapenna kaj aliaj.

e La Estraro aprobis proponon pri starigo de Scien-
ca Tradukservo, kun la celo kolekti kaj disponigi Es-
perantajn tradukojn de sciencaj artikoloj.

® La Estraro krome kunsidis kun s-ro Schippers,
respondeculo de FEN pri la nederlanda televida kur-
so de Esperanto, por informigi kaj konsili pri la tiu-
rilataj planoj.

* En 1972, de la 10-a §is la 16-a de julio, okazos
Hungara Kultura Festivalo en Budapest, sub alspi-
ciode UEA.

® Fine, la Estraro pritraktis kaj definitivigis la tek-

ston de la Estrara Raporto pri 1970/71, aperonta en
la Dua Parto de la Jarlibro 1971.

En la lando Kubo, en kiu logas proksimume 8 milio-
noj da homoj kaj estas parolata la hispana kiel la ofi-
ciala, la Internacia Lingvo Esperanto estas vere utili-
gota per la manoj de oficialuloj.

Sekve de la fondo de la Komisiono de la Lingvo Es-
peranto fare de la Ministerio pri Edukado de Kubo
(vd.: Esperanto, novembro 1970, p. 162) kaj sekve
de la esplorado pri Esperanto fare de la Komisiono,
la Ministerio pri Edukado lastatempe sendis al la pe-
ranto de UEA en Kubo s-ro Pedro P. Lamas Diaz ko-
munikon pri novaj pasoj per Esperanto.

Lat §i, la kuba registaro nun planas eldoni en la In-
ternacia Lingvo la jenajn librojn:

"’La historio absolvos min’’, de Fidel Castro.
’Simplaj versoj’’, de José Marti.

""Taglibro de Ché en Bolivio’’, de Che Guevara.
“Dua Deklaracio de La Habana".

Krome la registaro eldonos politikan revuon en Es-
peranto.

Alia nova paso estas, ke oni fondos oficialan organi-
zajon "'Internacia Socialisma Instituto de Esperan-
to”’. Se tio efektivijos, §i farigos la unua landskala
(au, internaciskala?) organizajo en Kubo.

TV-KURSO
EKDE JANUARO

— Nederlando

La televida Esperanto-kurso de la institucio Teleac
komencidos en la nederlanda televido en januaro ve-
nonta. Tion jam firme anoncis Teleac. La éefaj akto-
roj de la kurso estos du konataj nederlandaj komedi-
istoj, Kees van Kooten kaj Wim de Bie, kiuj nun stu-
das la lingvon speciale por tiu celo. llia foto kun
okulfrapa informo pri la kurso jam aperis en aprilo
en ¢iuj gravaj nederlandaj gazetoj.

Nova provo per komediistoj

En la pasinteco, Teleac éiam elektis interalie allogan
virinon kiel aktorinon de la kursoj (hispana, franca

k.a.), sed nun per la elekto de la du komediistoj i
volas provi novan allogilon por la TV-publiko. Mal-
grai la komediaj nuancoj, la enhavo de la kurso ne
estos malpli serioza, ol tiu de la antauaj.

Tiel kulminos la longedaliraj intertraktadoj inter Te-
leac kaj FEN (Federacio de Esperanto-Organizoj en
Nederlando) kaj la longa ellaborado de la baza kurs-
materialo. Samtempe tamen komencigos la vera de-
fio al la nederlanda Esperanto-movado: ¢u §i kapab-
las reteni la interesigon de la TV-spektantoj, havigi
datlirigan instruadon al la novaj kursanoj kaj fine eb-
ligi al ili praktikan utiligon de la novakirita scio? Ek-
zistas espero, ke gustatempe aperos nova Esperanto-
vortaro nederlanda, kaj FEN planas la eldonon de
speciala gazeto por la TV-kursanoj. Datriga kores-
ponda kurso kaj specialaj kulturaj arangoj estas an-
kau konsiderataj.

Spektebla ankal per kolora televido

La bazan instrumaterialon por la kurso preparis
FEN, sed §i estas nun aliformigata por konformigi al
la stilo kaj ideoj de la du komediistoj. lli mem ver-
kas diversajn skecojn por ilustri la materialon. En la
komenco, ekzemple, la du sinjoroj renkontigos kiel
diversnaciaj, duondronintaj viktimoj de Siprompigo,
alpusitaj de la maro sur senhoman insuleton.

La tuta kurso, sub regisorado de Jop Pannekoek,
konsistos el éirkati 20 duonhoraj lecionoj, el kiuj ¢iu '
prezentigos dufoje en la semajno. Aparta enkonduka
au reklama leciono estos elsendita en decembro. La
kurso estos spektebla tiel per nigra-blanka kiel an-
kal per kolora televido. Ciu leciono cetere konsistos
el tri partoj: la unuan prezentos la profesiaj aktoroj,
en la dua aperos ankau esperantistoj, dum la tria par-
to estos nura ripetado de la instruajo.

Evoluanta
informado
en Pollando

Pola Esperanto-Asocio disvolvis lastatempe landska-
lan informadon pri Esperanto en la gazetaro. Du fo-
jojn monate estas dissendataj al proksimume 150 jur-
naloj kaj semajnrevuoj bultenoj de la Gazetara Servo
de PEA, gvidata de red. Andrzej Pettyn el Pola Ra-
dio.

Krom informoj kaj interesajoj pri Esperanto ati en li-
go kun Esperanto oni ankal dissendas pretajn arti-
kolojn al intervjuojn koncerne al Esperanto kaj la
lingva problemo. Rezulte de tiu i pliintensigita in-
formado en februaro komencis alvenadi al la oficejo
de PEA en Varsovio multaj leteroj kun demandoj pri
Esperanto, membrigo al PEA, korespondaj kursoj,
lernolibroj, vortaroj ktp. Dum la tuta februaro PEA
ricevadis €iutage meznombre 150 tiajn leterojn. En-
tute PEA ricevis dum kvin semajnoj 5 227 deman-
dojn pri Esperanto.



Prezidanto de UEA prelegis en Esperanto
pri fakaj temoj en Finnlando

S-ro J. Ahomaki, unu el la organizantoj de la preleg-
vojado, interpretis por prof-o Lapenna dum unu el la
gazetaraj konferencoj.

Laud la invito de la universitatoj de Turku, Tampere
kaj Jyvaskyla, profesoro d-ro lvo Lapenna el Londo-
no faris fakan prelegviziton en Finnlando de la 27-a
de marto §is la 6-a de aprilo 1971. La temoj de liaj
prelegoj estis: "Internacijuraj problemoj de spacve-
turado’’, ""Jura kaj morala signifo de la Universala

Deklaracio de la Homaj Rajtoj’”’, “’La lingva proble-
mo en la internaciaj rilatoj’’, ’La protekto de auto-
raj rajtoj kun aparta konsidero al la Universala Kon-
vencio de Unesko’’ kaj ""Bazaj principoj de la soveta
kaj jugoslavia konstitucioj’’. Ciuj prelegoj estis pre-
zentitaj en la Internacia Lingvo Esperanto kaj inter-
pretitaj en la finnan lingvon. Tiu fakto, ke konata
eksterlanda fakulo prelegas en Esperanto, estis el in-
forma vidpunkto tre grava, precipe inter universita-

taj studentoj kaj profesoroj ekster nia movado.

Trafaj argumentoj kaj elokventa oratoreco

Estis interese observi la efikan kaj fruktodonan aga-
don de profesoro Lapenna de proksime. Jam la unua
gazetara konferenco arangita en Turku tuj post la al-
veno de nia estimata gasto farigis pli granda sukceso,
ol oni atendis. Ekestis ioma embaraso, ¢ar redakto-
roj en la loka radiostacio jam atendis, sed aliflanke
ne estis eble fini la gazetaran konferencon pro tio,
ke la reprezentantoj de la lokaj kaj tutlandaj gazetoj
havis dalire novajn kaj ree novajn demandojn al prof.
Lapenna. Forirante ili kore dankis kaj diris, ke nur
malofte oni havas eblecon intervjui tiel interesan
personecon. Tiu bona atmosfero donis ankal rezul-
tojn, kiujn ni povis legi la sekvintan tagon.

Senlace profesoro Lapenna respondis al ¢iuj faritaj
demandoj kaj en gazetaraj konferencoj kaj post pre-
legoj en la universitatoj. Trafaj argumentoj kaj elok-
venta oratoreco inspiris aliskultantojn por fari inte-
resajn, gravajn demandojn. Post la prelegoj la publi-
ko donis fortajn aplaltidojn, kiuj ne estas kutimaj en
universitataj medioj en Finnlando. Ce lunéoj kaj ka-
fotabloj spritaj anekdotoj spicis konversaciojn kun
universitataj gekolegoj. Ciam la prezidanto de UEA
trovis sagan kaj lerte formulitan respondon favoran
al Esperanto, e¢ kiam temis pri sufice komplikaj kaj
malfacilaj demandoj.

Pri la vizito skribis la plej gravaj gazetoj de Finnlan-
do: i.a. Helsingin sanomat, Aamulehti, Turun sano-
mat kaj Uusi Suomi. Radio raportis pri la vizito kaj
en lokaj kaj en tutlandaj elsendoj. En la Universitata
Biblioteko de Turku okazis ekspozicio de Esperanta
literaturo. En Helsinki profesoro Lapenna prelegis
en la Societo de Unuigintaj Nacioj. Informa agado
en la kadro de la vizito donis rimarkindan rezulton.
Ni menciu, ke en du gazetoj la intervjuoj estis 5-ko-
lumnaj kaj en Aamulehti aperis 6-kolumna raporto
kun granda foto.

Kunlaboro de lokaj arangantoj

En la kastelo de Turku, 800-jara historia monumen-
to, profesoro Lapenna faris festparoladon okaze de
la dekjara jubileo de la loka societo. luj gastoj mal-
proksimaj ankati Eeestis kaj ili ricevis rekompencon
pro longa vojago per brila, vera artverko — la festpa-
rolado, kiu farigis neforgesebla sperto kaj travivajo.

Ni estas tre dankaj, ke profesoro Lapenna oferis
parton de sia ferio por prelegvizito en Finnlando.
Estis tre agrable kunlabori, ¢ar li alte aprezis ankau
la penadon de la lokaj arangantoj. Sincere dirite, ni
iom timis eventualajn problemojn koncerne tian pre-
legviziton, ekzemple interpretadon kaj aliajn simi-
lajn malfacilajojn, sed per siaj €arma bonhumoro kaj
afableco tuj ekde la komenco li forigis niajn dube-
mon kaj timon kaj konkere venkis kaj kaptis nin éi-
ujn.

Rapide forflugis la tagoj de la vizito, sed inspira, ne-
forgesebla sperto longe restos en nia memoro. Fine
ni deziras direkti niajn amikajn dankojn al &iuj, kiuj
kontribuis por la sukceso de la arangoj. Ne estas eble
mencii nomojn, ¢ar ni havis tre multajn kunlaboran-
tojn, sed estu ili iuj certaj, ke ni ne forgesos ilian
gravan, neanstataligeblan helpon.

Espereble la vizito de profesoro Lapenna en mal-
proksima Nordo, en la lando de Viinamoinen kaj
Kalevala, donis ankati al li mem fortan senton pri
tio, ke ni deziras harmonie kunlabori kaj subteni li-
an valoran, sindonan agadon por la sukceso de nia
movado.

Jorma Ahomaki, sekretario
Esperanto-Asocio de Finnlando

CU LA LITOVA LINGVO INFLUIS

La litova lingvo estas membro de la latva familio de la hind-edropaj lingvoj. Kvankam §i havas skriban
literaturon jam de la 16-a jarcento post Kristo, §ia influo restis malgranda pro la malgrandeco de /a litova
popolo: eble 3 milionoj da litovlingvanoj entute. Kurioze, do, ke uste tia lingvo povis havi, pro hazardaj
historiaj katizoj, influon en la formigo de la Internacia Lingvo. Cu vere Zamenhof utiligis la ekzemplojn de
la litova lingvo en la planado de la Internacia? Kiu legos la zorge ellaboritan studon de la juna esperantologo
Hartmut Trunte, tiu povos jugi mem. Eble la fina verdikto ne multe gravas por la estanteco kaj estonteco de
Esperanto, sed por tiuf kun koro de filologo la ¢asado lad malnovaj spuroj estas rava sporto....

Estas sufice bone konate, ke la fontoj de la vortaro
de Esperanto estas la lingvoj latina, franca, angla kaj
germana, malpli larusa, pola, itala, ¢e nur kelkaj vor-
toj la malnovgreka kaj la jida ¢e la radiko edz’in’. Ta-
men ekzistas almenali unu alia sufice grava fontlin-
gvo, gis nun ne sufice priatentita: la litova. Mi citu
jenajn influojn:

1. Sufikso ‘op”’

En Esperanto kolektivaj nombroj formigas per la
sufikso op. Gregor1 supozas renversigon de la prepo-
zicio po uzata por la distribuaj nombroj. Sed Warin-
ghien2 atentigas, ke en pra-Esperanto la sufikso estis
nur o. Pri la deveno de lap li skribas: "Probable, ki-
el sugestis al mi s-ro B. Gudman, de la prepozicio
po, kiu evidente havas kelkan sencan rilaton.”’3 Sed
en aldono? li mencias la opinion de d-ro Dalibor
Brozovic, kiu en artikolo "'Pri la fontoj de Esperan-
to”’, publikigita en Nuntempa Bulgario (1959, n-ro
1) menciis kiel fonton la litovajn vortojn dvejopas,
ketveriopas, sesiopas ktp. de la bazaj numeraloj du
(ekzistas ankau dvejr), keturi, sesi ktp.; Waringhien
nomas la proponitan fonton “tre versajna’”’. Mi mem
neniel pridubas tion, des pli, ¢ar trovigas ankau aliaj
litovismoi.

2. Vorto "tuj”

La adverbon tuj D.B. Gregor envicigas inter la
francdevenaj adverboj kaj aldonas en la notaro sub
n-ro 17: de tout-de-suite? (kun demandosigno!)5.
Waringhien same §in kalkulas inter la francdevenaj
primitivaj adverboj: tuj (F tout de suite)6. — Al mi
Ciam 3Sajnis iomete never$ajna é&i tiu etimologio, pro
tio, ke fonetike ekzistas tro granda diferenco inter
[tui] kaj [tudsiit]. — En la litova ""tuj” signifas tudyj.
La diferenco inter la “’kungluita dusono’ (lau la lito-
va gramatiko) vo kaj pura v estas minimuma. Krome
en la nordokcidenta dialekto (Zemaiciai) ekzistas an-
kati la varianto tuj.”

3. Adverba finajo “"ai’’

La finajon ad havas kelkaj adverboj kaj prepozi-
cioj en Esperanto, nome: ankorad, baldad, hierad,
hodiad, morgali, almenad, apenad, ankad, kvazad,
preskdd,; kontrad, anstatad, antad, éirkad, malgrad

kaj la pronomo ambad. En neniu kazo la finajo tro-
vigas en la fontlingvo, komparu: ancora (encore),
bald, hier (ieri), hodie, morgen, almeno, appena, an-
che, quasi, presque, contra, anstatt, ante, circum,
malgré, ambo. Tia finajo trovigas tamen en la litova,
ekz-e: pagaliat ''fine", toliali ''pli foren”, pirmiali
"antaue’’, paskiali ''poste’’, daugiati ''pli’’. Per au
formigas la komparativo de adverboj. Mi kuragas
kunligi ambau finajojn pro manko de tiu tipa finajo
en iu alia al mi konata eliropa lingvo, sed ¢efe pro la
kunliganta senco de adverbo. Bedalrinde tiuj formoj
ankoral ne trovigas en la al ni konataj tekstoj de
pra-Esperanto; tial ni ne vidas, kiel la finajo de la ad-
verboj disvastigis ankau al la prepozicioj kaj al la vor-
to ambad.

4. Direkta akuzativo ce adverboj

Specialajo de Esperanto estas la formado de dir-
ekta akuzativo de adverboj, kiel jam en la Dua Lib-
ro: antaden, kien, tien, supren, malsupren, poste an-
kal Cielen, eksterlanden.8 La litova posedas kelkajn
direktajn adverbojn, kiuj finigas per n, historie ili es-
tas malnova kazo, ilativo, ekz-e: aukstyn ''supren’’,
pirmyn "antalien”’, Zemyn '‘teren’’, gilyn "profun-
den”’.

5. Finajo ""u’’ de la volitivo

La finajo v de la volitivo tute ne estas klara. Gre-
gor9 pensas pri hebrea deveno, ekz-e gumu "stari-
gu’’. Oni povas pensi ankal pri la mediala imperati-
vo, dua persono singulare en la malnovgreka, ekz-e
paidedou, Ildou (prononcu: pajdétu, IGu). Warin
ghien atentigas ankau pri tio, ke la v estis la lasta lib-
era vokalo uzebla, post kiam o, a, e kaj / jam havis a-

1 D.B. Gregor: "La fontoj de Esperanto’’, Purmerend (re-
preso el “’Scienca revuo’’, n-ro 9, p. 92-115), p. 7 k 14.

Gaston Waringhien: “‘Lingvo kaj vivo'’, Esperantologiaj
eseoj, La Laguna 1959, p. 66-67.

samloke, p. 67.

samloke, p. 450.

Gregor (vidu piednoton 1), p. 7 k 14.

Waringhien (vd. piednoton 2), p. 61.

Lau informo de d-rino éturms, litova lektorino en Bonn.

Citita lad Waringhien (vd. piednoton 2), p. 157 k 158.
Gregor (vd. piednoton 1), p. 6-7.

liajn funkciojn. Tamen levidas la demando, kial la
volitivo ne havas la finan s. Gi ne estas tenso™, jes,
sed ankau la kondicionalo ne estas tenso, tamen §i
finigas per us kun s. — La litova konjunktivo de la
tria persono, kiu egalas la supinon™, finigas per -ty
anstatal la infinitiva -t/ (do v anstatati / kiel en Esp-
eranto v anstatau /!). Malpli ver$ajnas tiu ekspliko,
pro tio ke la imperativa senco de la volitivo tiel ne
klarigas, sed guste §i Sajnas esti unuaranga.

6. Direkta akuzativo ée substantivoj

La uzado de la akuzativo en senco direkta povas
esti veninta en Esperanton el la latina, ekz-e Romam
""al Romo, Romon"’, domum ""hejmen”’ k.a., sed or-
dinare uzidas prepozicio: in Graciam proficisci "'vo-
jagi Grekujon”, ad urbem uenire ‘'veni al la urbo"’.

S-ro A. Poska en Litova S.S.R,,
responde al la redakcia sinturno pri la
praveco de la asertoj de s-ro H. Trunte,
skribas: ‘“Forestas iuj ajn duboj, ke la
menciitaj faktoj en la artikolo de s-ro

H. Trunte estas veraj. Ni tion povas pruvi
per abundaj faktoj konservataj en la
litova lingvo.” Kaj li donis la jenan
tabelon, menciante nur tiujn, kiujn s-ro
Trunte mem uzis.

Esperanta Litova
duopa dvejopa
-op triopa trejopa
multopa daugiopa
po du po du
po po tri po tris
po kiom po kiek
baldat greiCiau
-all antal pirmiau
¢irkat bendriau
alten aukstyn
antalen pirmyn
-n profunden gilyn
hejmen namon
urben miestan
(ke) vidu matytu
-u (ke) diru sakytu
(ke) punu bausty

En la litova ankorati tre ofte uzidas — kaj pasintjar-
cente eé pli ofte, pli ofte ankati en kelkaj dialektoj —
la-ilativo, antal ¢io en singularo: efti miéstan "iri ur-
bon"’; Ir liépé Zivile jmésti kaléjiman. *'Kaj li ordonis
enmeti Zivilén malliberejon (en la malliberejon).”.
Necesas ankoral la demando, éu Zamenhof efektive
scipovis la litovan. La cititaj ekzemploj tion ja 3ajni-
gas. Biatystok trovigas proksime de la litova landli-
mo, tial oni devas supozi, ke en Biatystok vivis an-
kati litovoj. Krome — lati Waringhien10 — d-ro OI-
svanger atestis, ke Zamenhof scipovis la litovan.
Pro tio $ajnas al mi ne riske supozi ankau litovan in-
fluon ée la elformigo de Esperanto fare de Zamen-
hof.

Hartmut Trunte

F. R. Germanujo

* tenso = konjugacia formo, montranta, ke la priparolata
ago estas nuna, pasinta al estonta. (red.)

** supino = substantiva formo de la latinaj verboj, kiu res-
tas ¢e multaj derivajoj. (red.)
10 Waringhien (vd. piednoton 2), p. 450.

Povus esti, ke
Zamenhof konis
iom el la litova

Koncerne la demandon, éu efektive d-ro Zamenhof
scipovis la litovan lingvon, faktajn pruvojn ni ne ha-
vas. Dum infanago de Zamenhof en Bjalistoko mul-
taj lodantoj parolis litovlingve. Tion mencias Zamen-
hof mem. Ni scias, ke li mem kelkfoje asertis, ke lia
patrujo estas Litovujo. Precipe li tion akcentis en Bu-
lonjo-ée-Maro dum la unua Universala Kongreso en
la 1905-a jaro.

Dum ioma tempo li logis ce siaj parencoj en Vejsje-
jaj. Tiu urbeto trovigas izolita de arbaroj kaj lagoj
malproksime de pli grandaj urboj. Lokaj lodantoj,
dzukoj, parolas sian dialekton kaj estas tre konserve-
maj. En la 1923-a jaro mi vizitis Vejsjejaj'n kaj paro-
lis kun maljunuloj, kiuj ankorali rememoris Zamen-
hofon. lli rakontis, ke li estis societama kaj 3atis in-
terparolojn, do povas esti, ke li parolis litovlingve.
Sendube, ke la litova lingvo estis iom al li konata.

D-ro Zamenhof, kreante la Internacian Lingvon, ne
povis neglekti dum tiu periodo vastajn studojn de
edropaj lingvistoj, kiuj tre vaste uzis por komparaj
celoj la litovan lingvon. Unu el tiuj eminentuloj estis
prof. Max Muller, kiu interesidis ankal pri internacia
lingvo. Eble pere de kompar-lingvistika fonto Za-
menhof €erpis mankantajn al li formojn.

A. Poska
Litova S.S.R.

“Cu penvaloris? Cu feli¢as?

WILLIAM
AULD

BEme KAJERO/

Recenzas Clelia Conterno (ltalujo):

Humoroj, de William Auld. La Laguna: Régulo,
1969. 113 p. 19 cm. (Beletraj kajeroj 39).

Nia generacio fine alproksimigas al subiro. Niaj haroj
grizas, al, se ni volas esti iom malpli realismaj, “ar-
dentas’’. Ni povas pristudi nian pasinton, kaj e¢ nian
mallongan estonton, en tiu ¢i mezago nia. Cu penva-
loris? Cu feliéas? Ne tro.

"’Cu penvaloris? Cu feliéas? Ne tro” estas la konklu-
do de la olda Auld en lia kvara poem-libro Humoroj.
Li enfermas en §in sian maturecon skeptikan, spitan,
pretan bilanci pasintajn pekojn kaj erarojn: kaj la re-
zulto de la bilanco, gvida fadeno de la tuta poem-ko-
lekto, estas, ke “ne valoras”, ke la sekvo estos "'sple-
no kaj riprocoj’’, ke ““Cia streb’ abortas’’. Restas
“nur soifego’, '‘groteskas |'aspiroj’’, kaj “olda kaj
eluzita ¢ifono’”’ emas perdigi kun “murditaj idealoj”.
Demando trakuras la versojn, kaj estas mem respon-

Nova tradukarta juvelo
de Kalocsay

Recenzas Nicolino Rossi (Italujo):

Libero kaj amo, de Sandor Petéfi. Tr. Kalman Kalo-
csay. Budapest: Corvina, 1970. 260 p. 19 cm.

Nia fekunda tradukartisto Kalman Kalocsay nin re-
galas per nova tradukarta juvelo, poemkolekto de
Sandor Pet6fi. Kvankam fremdas al mi la hungara
lingvo, rimabundo, verskvalito kaj glata, populara
lingvajo konjektigas al mi plenan sukceson. Unue
Pet6fi vortumas sentojn de nestabila junulo migr-
ema: hungara ebeno, mizera ¢éedanuba kampulvivo,
enéarda™ vingajo de drinkemuloj, popolidinaj allogo
kaj amo vibrigas lian poetliuton, kiu baldali pli-
konsciie audigas sonojn de sentmaturigo kaj amo.
La poeto kurade descendas al sia popolo kaj, ident-
idante kun §iaj sopiroj, angoroj kaj vivhumuroj,
liveras al ni la sonorajn, simplalingvajn versojn pri
“Johano laBrava", kie mizerkampula vivo, fanfaron-
ajoj husaraj kaj felandaventuroj disvolvigas.

Sed libero estas la fajna, travidebla fadeno kunliganta
la tutan poemaron, kaj amo estas aspekto de libero,
kiun alstrebas Pet6fi, foje rabie perforteca, foje pli
milde esperema, sed ¢iam sensancele konscia pri la
neceso de pli justaj vivkondicoj por sia subpremata
popolo. En "’La apostolo’’ kaj postaj poemoj intense
eksonas la instigoj al ribelo kontrat ajna tiranismo, al
konsciigo pri amo patruja, pri fundamentaj justo kaj
egaleco interhoma, pri libero Ciusenca. Je la servo de
libero Pet6fi falas batalkampe apenal dudeksesjara.

Mendu ce UEA: 9 gld. + sendokostoj 10%.

*

“€ardo” = hungara kampara ai stepa drinkejo. (PI1V)

do: "Cu gravis éio &i?".

De la éapitroj de ""Infana raso’ gis la nunaj poemoj,
tiu i sento pri vakuo de la homaj vivoj kaj de la tuta
universo ("‘galaksio, galaksio — kie Dio? — Mankas'’)
farigis pli intensa, mi dirus paradokse, preskau pal-
pebla: kaj fakte §i kristaligis en imagoj neforgesebla;j.
Kio, tamen, kulpas ali respondecas? Cu ne estus eble
la kruda vero, ke la vivo estas grizajo, kaj sole junu-
loj kaj poetoj ne akceptas tiun Ci veron, kaj obstinas
kredi, ke §i estos, — respektive, ke §i devis esti — io
alia?

Tiujn malnovajn problemojn ni alfrontas tra la poe-
zio de Auld, kiu ne plu ludetas kun tipografiaj stran-
gajoj, sed koncentrigas konceptojn en imagojn, eé en
dense signifajn vortojn, kies malofteco evidente ple-
zurigas lin (sed ne ¢éiam la leganton, kies kunsenton
kaj guon rompas la nekutimeco de kelkaj esprimoj
kaj, la sekva helpopeto al vort-klarigoj).

Mendu ce UEA: 7,20 gld. + sendokostoj 10%.

Infanlibro plena
de moralpredikoj

Recenzas Riidiger Eichholz (Kanado):

La struvelpetro; Beletaj rakontoj kaj komikaj bildoj,
de Heinrich Hoffmann. Esperanta traduko de J.D.
Applebaum. Dua Eld. Kopenhago: Eldonejo TK,
1971. 24 p. llus. 29 cm.

La famekonata infanlibro "Struwwelpeter’’, kiun en
la jaro 1844 la germana kuracisto Heinrich Hoff-
mann verkis kaj ilustris por sia fileto, estas denove
havebla en nia lingvo. La nova eldono estas luksa
represo de la versa traduko de J.D. Applebaum, ape-
rinta en 1921 kaj jam post jaro elvendiginta.

La libro estas plena de moralpredikoj, kaj §i montras
okulfrape, kiomgrade niaj ideoj pri infaneduko $an-
§igis: Timiga tajloro fortranéas la dikfingrojn de ma-
lobeema poleks-suéanto; infano, kiu ne $atas sian su-
pon, videble maldikigas kaj malsatmortas. Araboj
certe ne satos legi:

“Sed bruemaj acaj geknaboj,
Kondutantaj kiel Araboj,

Siras vestojn, faras grimacojn,

Ili ne havos kristnaskajn donacofn.”’

Aliflanke la libro atakas rasismon: infanoj, kiuj pri-
mokis negron, estas nigrigitaj en inkujo. Sed tia trak-
tado kontribuas nur al rasa superec-sento, &ar §i pre-
zentas negron kiel kompatindulon. Prefere oni sti-
mulu la naturan emon al pliemfazo de rasaj karakte-
rizajoj, prezentante ilin kiel Garmajn distingajojn.
Resume: Ne rekomendinda kiel infanlibro, sed inte-
resa kulturdokumento kaj ekspoziciinda pro aspekto
multkolora preso kaj forta bindo.

Mendu ée UEA: 16 gld. + sendokostoj 10%.

Portugallingva
tauga lernolibro

Foje k’hi N en 3ero,

Jodjo iris €e rivera,

En komenco dum sekundof,

Li rigardis al hisundoj,
Poste, kiel fa kamslo,
Go}is i pri sun-Gielo,

Pri ta brilo ksj subito

Pemsis Jofio nun kun miro,

Tial mardis b ravite,
Venis at river’ subite,
Kia bordoj supsrstaris,
Kaj ta vojon al B baris.
Fisoj vice kun teruro
Miris pri fa homfiguro,

Unu nur piedpaieto,

" Kaj enfalis 1s knabeto.
Sed ta filof lin domadis,
Skuis vostojn kaj fornagis.

“Ne rekomendinda kiel
infanlibro, sed interesa
kulturdokumento kaj
ekspoziciinda pro

Recenzas Joaquim Calado (Nederlando):

Vocé sabe Esperanto? — Lernolibro por portugallin-
gvanoj, de Carlos Lima Melo. Dua eld. Fortaleza:

Federacia Universitato de Ceara, 1971. 66 p. Mimeo.

31 cm.

La libro konsistas el 20 lecionoj plus unu “’speciala’’

kun ekzemploj de leteroj por amika korespondado,

kompleta listo de finajoj kaj afiksoj kaj vortolisto
kun preskali 1 000 vortoj. Ciu leciono konsistas el
20 demandoj kun respondoj plus nacilingva grama-
tik-klarigo. La sinsekvo de la temoj en la lecionoj es-
tas tauge elektita. Ankat la disvolvigo de la gramati-
kajoj estas trafa.

Bedaurinde estas, ke ne estas diferenco inter la liter-
tipoj de la demandoj kaj de la respondoj.

IWiﬂmﬂﬁllmﬁ‘lm

‘ \ E } Relotai rako: o, ks komika bitda -
aspekto, multkolora ﬂ \Jg oo " ; IF
preso...” — infanlibro E{{E:J e f |
#|La struvelpetro”, el kiu s o «-f:,,

« «upra bildo estas.

Nekorekta
prononc-instruo

Recenzas Pol Denoel (Belgujo):

Parler I'Esperanto, de Renée Volpeliére. (Dua eldo-
no) Nimes: la atitorino, 1971. 56 p. 14 x 21 cm.

79 mallongaj lecionoj (kelkaj malpli ol 10 linioj) li-
veras frazaron en Esperanto kun la paralela traduko
en franca lingvo. La dinamisma sinsekvo de la lecio-
netoj estas bonega. Estas dalira progresado por la
gramatikaj klarigoj (lakonaj, sed klaraj) kaj por la
vortotrezoro, prave inspirita de la Ciutaga vivo. La
attorino avertas pri la neceso posedi krome gramati-
kan lernilon kaj vortaron.

La prononcinstruo konsistas el kelkaj indikoj pri la
literoj alimaniere elparolataj ol en la franca. Bedau-
rinde oni kvazal favoras nekorektan uzadon, instru-
ante ke e estas prononcata "’kiel ¢, au pli ofte "', ke
ekzemple kie kaj kiu prononcidas kiel ““quillé”” kaj
“quillou” (kije, kiju), kaj fine ke la akcento signifas
plilongigi la akcentatan silabon.

Resume bonega konversacia gvidilo, tatiga por “vivi-
gi" instruadon.

LASTE APERIS

la unua volumo, 608-paga en posformato, de Elekti-
taj verkoj de Mad Zedong. La kompletaj Elektitaf
verkoj ampleksos kvar volumojn, supozeble simile
ampleksajn. Revolucia verko alispeca, emocia kaj
monumenta poemaro, estas Sileziaj kantoj de la Ce-
Ra poeto Petr Bezru€, nun duafoje aperinta librofor-
me en Esperanto, iam akceptita por la serio Oriento-
Okcidento, sed jen sendepende eldonita.

Vocabulaire espéranto de Michel Duc Goninaz havas
la internacian subtitolon Ladtema esperanta-franca
vortareto. Pro la lalitema arando §i povas servi en
ambau direktoj. (Foto-ilus., 8,— gld., 118 p.)

Homo, lernu de la akvo! estas noveleto 15-paga de
Bérci Darazs, eldonita de Pedagoga Esperanto-Fak-
grupo en Hungarujo en serio Literaturaj Libretoj
N-ro 2. D-rino Liisi Oterma en Turku publikigis no-
van sian esploron en Esperanto: Pri la kometo 1939
IV P/Vaisald, seréefemerido por 1971-1972. Aten-
ton astronomoj!

Ciujn mendojn adresu al: Libroservo de UEA, Nieu-
we Binnenweg 176, Rotterdam 3002, Nederlando.
Ce novaj eldonajoj ne ¢iam eblas tuj indiki la prezon
en guldenoj. Al la netaj prezoj de libroj sendotaj al
adresoj en Nederlando aldonidas 4% kaj al tiuj de
diskoj k.a. 14% pro la enlanda imposto. Al iuj pre-
zoj aldonigas 10% por sendokostoj.

“SOCIETAS EUROPEA"

’132 svedaj parlamentanoj proponas Universalan Es-
peranto-Asocion kiel kandidaton por la Nobel-Pac-
premio 1971. La proponintoj apartenas al ¢iuj 5 par-
tioj, reprezentitaj en la Parlamento. 1li substrekas la
rolon, kiun la Internacia Lingvo, Esperanto, ludas

INFORMOJ DE CED

CENTRO DE ESPLORO KAJ DOKUMENTADO
PRI LA MONDA LINGVO-PROBLEMO

77, Grasmere Avenue, Wembley, Middx., HA9 8TF, Britujo

““SOCIETAS EUROPEA"”

En la Europa Ekonomia Komunumo estas funda-
menta koncepto, ke la kvar lingvoj estas absolute
samrajtaj. Do ne estas eble, ke nur unu vorto, ek-
zemple nomo, estas oficiala, sed ¢iam ekzistas para-
lele kvar terminoj. Tiu principo estis nun la unuan
fojon rompita. La gvida eliropa instanco en Bruselo,
la komisiono, kreas novan formon de komerca kom-
panio, kiu estu idente la sama en ¢iuj kvar landoj. La
celo estas, disponigi al la ekonomioj ¢ie konatan ju-
ran organizajon, kies detaloj — ekzemple responde-
coj, gvidantoj, kontrolorganoj, kapitalo, bilancado,
kundecidrajto ktp. — estas la samaj en la kvar landoj.
Ce tia institucio estus tatige, substreki la samecon en
¢iuj kunagantaj landoj per ¢ie identa nomo. Tio ne-
cesigus unu nomon, ne kvar paralelajn nomojn. Vi-
dante antaul si la bazan postulon al samrajteco de la
lingvoj en la membrostatoj la komisiono elektis lati-
nan nomon: societas europea.

Temas pri propono de la komisiono, kiu estis sendi-
ta kun letero de §ia prezidanto de la 30-a de junio
1970 al la prezidanto de la konsilantaro de EEK, kiu
plusendis gin al la naciaj parlamentoj.

Tiu vortelekto klare montras, ke la eliropaj instancoj
estas konsciaj pri la lingvaj problemoj de la komunu-
mo. Kompreneble la latina ne povas esti Generala sol-
vo. Tial elekti unu esprimon el tiu lingvo ne estas la
unua paso sur vojo kondukanta al solvo, sed nur sig-
no por la nescio pri la eliro el la malfaciloj.

AMASA KANDIDATIGO DE UEA AL
NOBEL-PACPREMIO

Lau la informoj kolektitaj de CED gis la fino de apri-
lo 1971, minimume 301 kvalifikitaj personoj faris
proponon al la Nobel-Packomitato en Oslo, ke Univ-
ersala Esperanto-Asocio ricevu la Pacpremion por la
jaro 1971. Inter la proponintoj trovigas 132 membroj
de la Sveda Parlamento; 74 proponoj venis el Francu-
jo, 44 el Nederlando, 20 el Finnlando, 14 el Danlan-
do. La aliaj proponintoj estas norvegoj, britoj, italoj.
Proponoj venis ankati el Celioslovakio kaj Usono. En-
tute do minimume 301 proponoj el minimume 10 lan-
doj. Minimume tial, ¢ar eble, e¢ tre versajne, estis an-
kau aliaj proponoj, pri kiuj CED ne estas informita.
Komunikoj en la gazetaro

Pri la kandidatigo de UEA aperis informoj en la ga-
zetoj de Svedujo, Nederlando, Francujo, Pollando
kaj versajne ankau en tiuj de pluraj aliaj landoj. La
sveda Telegrama Agentejo distribuis al Eiuj gazetoj
informon sub la titolo ‘’Parlamentanoj volas doni la
Pacpremion al Esperanto”. En la informo estas, inte-
ralie, dirite:

por la interpopola interkomprenido.... Oni emfazas
la grandan disvastigon, kiun la Internacia Lingvo ha-
vas, la neceson de komuna lingvo por interpopola
kunekzistado, kaj la laboron, kiun faris UEA en la
servo de la homamo kaj dum la du lastaj mondmili-
toj kaj dum la pactempo.”’

En Pollando la informo estis publikigita en Eiuj cefaj
gazetoj. Rezulte, en la pola Sejmo (Parlamento) for-
migis grupo de parlamentanoj, kiuj intencas agi por
UEA en 1972, se la Asocio ne ricevos la Pacpremion
en 1971. Plia rezulto estis, ke kelkaj parlamentanoj
komencis lerni la lingvon.

Tute senkonsidere al la demando, éu UEA ricevos la
premion ali ne, la fakto mem, ke §i denove estas kan-
didato kaj ke la proponon prezentis tiom da kvalifi-
kitaj personoj el 9 landoj, klare montras la prestigon,
kiun guas la Asocio en sia agado por internacia kom-
prenigo. Notinde estas, ke la proponoj venis el lan-
doj kun malsamaj politikaj regimoj kaj ke ili estis
subskribitaj de personoj apartenantaj al ¢iuj politikaj
partioj. Kompreneble, tio estus malebla, se unu el la
fundamentaj principoj de UEA ne estus la principo
de neutraleco, kiel gi estas difinita en la Statuto kaj
aplikata en la praktiko.

Plua flankefiko de la propono estas, ke la vasta pub-
liko estis tiuokaze denove informita kaj pri la Inter-
nacia Lingvo kaj pri la agado de UEA per ampleksaj
sciigoj en la gazetaro kaj versajne ankau per radio —
tutcerte en Finnlando.

Kiu rajtas kandidatigi?

El pluraj flankoj oni petis informojn pri la personoj,
kiuj rajtas fari proponon. Jen la respondo: 1. mem-
broj kaj estintaj membroj de la Nobel-Komitato kaj
konsilistoj nomitaj de la Norvega Nobel-Instituto; 2.
membroj de parlamentoj kaj membroj de registaroj
de diversaj §tatoj, kiel ankali membroj de la Inter-
parlamenta Unio; 3. membroj de la Internacia Arbit-
racia Kortumo en Hago; 4. membroj de la Konsilan-
taro de la Internacia Paca Buroo; 5. membroj de la
Instituto de Internacia Juro; 6. universitataj profeso-
roj (ne docentoj aui lektoroj) de politika scienco au
de juro ati de historio at de filozofio (ne de aliaj ob-
jektoj); 7. personoj, kiuj jam ricevis la Nobel-Pacpre-
mion. La limdato estas la 31-a de januaro por propo-
noj rilatantaj al la koncerna jaro.

PLIA DOKUMENTO DE CED EN LA ITALA
La dokumento de CED B/1/2 pri la eduka valoro de

Esperanto-instruado en la lernejoj, verkita de la kun-

laboranto de CED s-ro R. Markarian, aperis ankal en
la itala lingvo. La dokumenton tradukis s-ro N. Dell’
Aringa kaj eldonis /stituto Italiano di Esperanto de
Itala Esperanto-Federacio.



Por enkonduko de Esperanto en fakoj sendube necesas, en la ko-
menco, iusencaj pioniraj taskoj. S-ro Ujlaky-Nagy en Hungarujo pre-
nas sur sin tiun taskon por la sportoj.

(Fotis: s-ro Borbély J., Hungarujo)

NOVAJOJ EL CI-JARA VINTRA
ANTAUOLIMPIADO

Kulpas litero “'B”’

“"Dum ¢io en la Antatolimpikoj Sajne iris bone,
unuafoje okazis problemo’’, raportas jurnalo pri la
vintraj antaltolimpikaj ludoj ¢i-jare okazintaj en
Sapporo, Japanujo. Sovetunia atleto dum konkurso
erare turnigis inter punktoj A gis D de la vojo malgrau
atentigo de japano (en la japana lingvo). Tiu atleto,
kiun ¢iuj antalvide opiniis gajnonto de la unua
premio, miskomprenis la literon B kiel la trian lite-
ron de la rusa alfabeto kaj devis rezigni pri la kon-
kurso.

Nefacila varbado de interpretistoj

Fakte, lat la raporto de “Japana ekonomika jurna-
lo’”” (8 feb. 1971) estis la jena situacio lingva, krom
la supra eta incidento.

“La nombro de la interpretistoj kolektitaj por An-
tatiolimpikoj en Sapporo estis 104; t.e. por la angla
lingvo 49, por la germana 22, por la franca 18, por
la rusa 12 kaj por la hispana 3. Por kolekti tiom da
interpretistoj, la organiza komitato devis malaltigi la
kriterion pri la lingva nivelo, pro manko de taligaj
homoj por interpretado. La organizantojn turmentis
kroma faktoro, ke pluraj virinoj el la elektitaj inter-
pretistoj rezignis intertempe por edzinigo.’’

UJLAKY-NAGY TIBOR

Sur la 38-a pago de la februara numero la redakcio
de Esperanto tre duste kaj realece respondis la lete-
ron de s-ro Jaroslav Tomd&ik, koncerne la temon: ler-
nolibron por la olimpikaj konkursantoj. Lige kun la
2-a punkto de la respondo mi opinias tre grave ra-
porti ke de kelkaj jaroj mi laboras super studo pri la
30 plej gravaj sportobrancoj. Tiu studo havos la ce-
lon normigi kaj oficialigi certan kvanton da Esperan-
taj sportaj terminoj kaj esprimoj. La verko ne listigas
la vortojn en formo de seka terminaro, sed priskri-
bante la unuopajn sportobranéojn §i aplikas la ter-
minojn libere, en flua, facile komprenebla, tamen fa-
ka kunteksto. El tio dia planata titolo: Esperanta
Sporta Lingvo.

La studo ampleksos antativideble é. 200 tajpitajn pa-
dojn. Gis nun mi jam pretigis 20 sportobrancojn.

Por preventi la erarojn neeviteblajn ¢e laborado de
izolulo (t.e. ekz. nesufi¢a internacieco de la vortos-
toko, lingvaj, eventuale fakaj eraroj, hungarismoj,
preteratento de jam vaste uzataj esprimoj ktp.) mi
intencas aperigi la studon provizore kiel projekton,
multobligitan en limigita nombro, kaj dissendi la ek-
zemplerojn al kompetentuloj (sportistoj-esperantis-
toj, redakcioj, lingvistoj ktp.). Nur poste, surbaze de
la kolektitaj rimarkigoj, sugestoj kaj kritikoj mi fin-
pretigos la definitivan varianton de la studo.

La projekto pretijos antalvideble post 1-2 jaroj kaj
la definitiva verko same 1-2 jarojn post la apero de
la projekto. Koncerne la financan bazon de la mul-
tobligo kaj poste la preso, ili ankoral ne estas certi-
gitaj, tamen mi esperas sukcesi.

La definitiva verko servos kiel bazo por la vortaris-
toj, sed krome §i estos bona gvidlibro por diversnaci-
aj sportistoj-esperantistoj, por interkomprenigi re-
ciproke sur sia sporta fakteritorio.

Miaopinie estis tute komprenebla kaj evidenta star-
punkto flanke de la Olimpika Komitato tiutempe ne
okupigi pri la peto de UEA; ja ili bone sciis, ke en
Esperanto e¢ la c¢efaj sportobrancoj ne havas anko-
raul oficialigitan nomon, se ne paroli pri la nomo de
la multaj subbranéoj, disciplinoj, sportiloj, aktivadoj
kaj funkciuloj ktp.

Sur la sporta kampo mia studo estos pionira, kaj es-
tos necese, ke la bazan verkon kiel eble plej baldau
sekvu aliaj sportaj verkoj, parte traktantaj la ceterajn
sportobranéojn, parte ellaborantaj pli funde, pli de-
tale kaj pli fake la sportobrancojn traktatajn en Es-
peranta Sporta Lingvo.

REDAKCIA NOTO: El la de i preparataj tekstoj ni citu
kelkajn. Ekz-e por la sportobranéo ‘‘duremila remo’':
"Viraduremila solopa remo’’ (t.e. unu remisto kun du remi-
loj. Formacio: Vira duremila solopo); ‘“Virina duremila
kvaropa remo kun stiristo’’ (t.e. kvar remistoj kun po du
remiloj. Formacio: Vira duremila kvaropo kun stiristo)...
ktp. Sajnas, ke lia projekto, celanta la praktikon, estas

